
Аннотация 

Ушбу мақолада инклюзив таълимни ташкил этиш жараёнида ижтмоий 

хавфсизлик масалалари ёритилган бўлиб, имконияти чекланган ўқувчи 

(бола)ларни касбий тайёргарлигига эътибор қаратишни таълимни илк 

кунларидан устувор омил сифатида эътироф этиш зарурлиги, уни амалда 

янада мувофиқлаштириш, имкониятиларини ошириш учун педагогик 

таълим инновацион кластери моделига асосан ташкиллаштириш, 

лозимлиги хусусида сўз юритилган, ҳамда муаллиф томонидан модел 

таклиф этилган. 

психологик давомийлик,  ҳаёт хавфсизлиги,  модел, педагогик таълим 

инновацион кластери,   жараёни, касбий тайёргарлик,  интеграция, 

Аннотация:  

В данной статье освещаются вопросы социального обеспечения в процессе 

организации инклюзивного образования, необходимость признания 

необходимости ориентировать профессиональную подготовку 

обучающихся (детей) с ограниченными возможностями здоровья как 

приоритетный фактор с первых дней обучения, осуществлять ее 

дальнейшую координацию. на практике для увеличения их возможностей 

на основе инновационной кластерной модели педагогического образования 

обсуждалась необходимость организации, и автором была предложена 

модель. 

Abstract 

This article highlights social security issues in the process of organizing inclusive 

education, the need to recognize the need to focus on the professional preparation 

of students (children) with disabilities as a priority factor from the first days of 

education, to further coordinate it in practice, to increase their opportunities based 

on the innovative cluster model of pedagogical education the necessity of 

organization was discussed, and the author proposed a model. 

 

Keywords: Child with disabilities, inclusive education, pedagogical-

psychological continuum, life safety, model, innovative cluster of pedagogical 

education, process, professional training, integration, psychological process, 

forced migration to regions, socio-psychological indicator, mental and physical 

health risk level. 

 

Имконияти чекланган бола (ўқувчи)ларнинг хавфсиз ҳаётга тайёргарлигини 

шакллантириш жараёнини таълим кластери шароитида ўрганиш ҳолати ва 

унинг таркибий қисмлари шуни кўрсатдики, бундай тайёргарликни 

шакллантиришда педагогик-психологик давомий ва узлуксиз ишлар олиб 

борилиши тақозо этилар экан. Шу нуқтаи назардан олиб қарайдиган бўлсак, 

бу муаммони ҳал қилиш инклюзив таълим жараёнини моделлаштириш 

билан боғлиқ замонавий педагогик ўзига хосликни акс эттиради. 

Бу борада тадқиқотчи В.П.Беспалькони илмий мулоҳазалари аҳамиятли 

бўлиб,  унинг нуқтаи назарича бугунги кунда моделлаштириш усули 

визуализацияни энг юқори ва махсус шакли сифатида қаралади. Бу 

тадқиқотчига объектни ўзини эмас, балки унинг баъзи бир аналогларини 

кўрсатишга имкон беради. Шу билан бирга, воситалаштирилган билиш 

“маълум жиҳатдан ўрганилаётган объектни алмаштиришга ва у ҳақида янги 

маълумотларни тақдим этишга қодир бўлган табиий ёки сунъий тизимлар 

ёрдамида” амалга оширилади[1], деган ғояни илгари сурган бўлса, 

тадқиқотчи В.А.Штофф эса,  модел – бу ўрганиш объектини акс эттирувчи 

ёки қайта ишлаб чиқарувчи, ҳамда объект ҳақида янги маълумот берадиган 

тарзда алмаштиришга қодир бўлган ақлий ифодаланган ва моддий 

жиҳатдан амалга оширилган тизимдир, деган илмий қарашни илгари 

сурган[8]. 

Тадқиқотчилар А.М.Томсон ва Дж.Л.Перри томонидан модел тушунчасига 

доир кўплаб илмий мулоҳазалар ўрганилган бўлиб, “концептуал модел” 

тушунчаси моҳиятини ёритишга уринган ва уни шакллантирилган глобал 

образ сифатида эътироф этиб, мавжуд жараёнларни  турли қисмларини 

бутун билан боғлаш, ҳамда шунга мос равишда самарали ҳаракат қилиш 

қобилияти – деган гипотезани илгари сурган[9]. 

Ушбу моделлаштириш моҳиятининг назарий асосларидан келиб чиққан 

ҳолда биз илмий тадқиқотимизда инклюзив таълим кластери муҳити, ҳаёт 

хавфсизлиги масалаларини қуйидагича ифодалаймиз: 

- имконияти чекланган бола (ўқувчи)ларнинг ҳаёт хавфсизлигини 

таъминлаш жараёни, унинг тузилиши, асосий хусусиятлари, функциялари 

ва алоқаларини аниқлаш; 

- имконияти чекланган бола (ўқувчи)ларининг инклюзив таълимга 

тайёргарлиги, улар учун яратилган шарт-шароитлар,  ҳаёт хавфсизлиги 

мезонларини мувофиқлаштириш ва ушбу тизимни педагогик-психологик 

жиҳатдан таҳлил этиш; 

- имконияти чекланган бола (ўқувчи)ларнинг ҳаёт хавфсизлигини 

шакллантириш жараёни, ҳамда ижтимоий омиллари, истиқболлари ва 

оқибатларини илмий асослаш; 

- имконияти чекланган бола (ўқувчи)ларнинг ҳаёт хавфсизлигини 

таъминлашда касбий кўникма ва малакасини шакллантириш омиллари 

ҳамда ижтимоий интеграциясини шакллантириш. 

Ушбу тадқиқот ишимизда имконияти чекланган бола (ўқувчи)ларни ҳаёт 

хавфсизлигини инклюзив таълим жараёнида таъминлашдан иборат бўлиб, 

у комплекс тизимли хусусиятга эга, ҳамда ижтимоий-маданий, умумий 

педагогик, психологик, услубий ва шахсий-фаолият компонентларини 

бирлаштиради. (1-расм). 

Имконияти чекланган бола (ўқувчи)ларни инклюзив таълимга тайёрлаш, 

ҳамда уларни ПТИК (педагогик таълим инновацион  кластери) доирасида 

умумий таълимни ўзлаштириши учун коррекцион дастурлар асосида, 

истиқболда жамиятни фаол аъзоси бўлиши учун жамиятни ижтимоий-

иқтисодий соҳаларига ҳам интеграциясини касбий кўникма ва 

малакаларини шакллантирган ҳолда йўналтиришимиз мақсадга мувофиқ. 

Шу нуқтаи назардан олиб қарайдиган бўлсак, имконияти чекланган бола 

(ўқувчи)ларнинг, социализация жараёнига таъсир этувчи касбий 

тайёргарлик даражалари билан боғлиқ малака ва кўникмаларнинг 

етишмаслиги бир қатор қийинчиликларни юзага келтириши мумкин. Бу 

каби ижтимоий масалаларни олдини олиш мақсадида биз ПТИК доирасида 

инклюзив таълим жараёнида қуйидаги моделни таклиф этамиз: 

1-расм 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

1-расм. Имконияти чекланган бола (ўқувчи)ларни ПТИК доирасида  инклюзив касбий 

тайёргарлик даражаларини ташкил этиш ва ижтимоий хавфсизлигини кафолатлаш 

модели. 

 

Имконияти чеклаган бола (ўқувчи)ни ПТИК доирасида  инклюзив касбий тайёргарлик 

даражаларини ташкил этиш ва ижтимоий хавфсизлигини кафолатлаш  

Мактабгача 

инклюзив таълим 

муассасада 

қобилияти ва 

соғлиғига мувофиқ 

йўналганликни 

рағбатлантириш 

Умумтаълим 

инклюзив 

муассасада 

қобилияти ва 

соғлиғига мувофиқ 

йўналганликни 

рағбатлантириш 

Ўрта махсус 

инклюзив таълим 

муассасада 

қобилияти ва 

соғлиғига мувофиқ 

йўналганликни 

рағбатлантириш 

Уйда қобилияти ва 

соғлиғига мувофиқ 

йўналганликни 

рағбатлантириш 

 

Ижтимоий касбий йўналганликни таъминлайди 

Ҳаётда ижтимоий позицияни эгаллаш ва ўзини ўзи ривожлантириш 

Ўзини ўзи банд 

қилиш 

Хусусий секторларда 

фаолият олиб бориш 

ОТМларда таълим 

олиш фаолиятини 

давом эттириш 

Давлат 

такилотларида 

фаолият олиб бориш 

Натижа 

Жамият инклюзив таълим олдига қўйган мақсадга эришилади ва имконияти чеклаган бола 

(ўқувчи)ларнинг социализация жараёни юқори нуқтага олиб чиқилиб, жамиятни барча 

соҳалари билан интегарцияси таъминланади. Давлат ва жамиятнинг бу каби болаларга давлат 

буюджетидан ижтимоий ҳимояси учун ажратиладиган маблағлар, таълим жараёнини бошқа 

истиқболли лойҳаларга йўналтирилади 

Бу модел ПТИК доирасида имконияти чекланган бола (ўқувчи)ларининг 

инклюзив касбий тайёргарлик даражасини ташкил этиш, ҳамда  ижтимоий 

хавфсизлик омиллари масалаларига ижтимоий педагогик нуқтаи назардан 

таҳлилий ёндашувни тақозо этиб, қуйидаги  масалаларга эътибор қаратиш 

лозимлигига урғу беради: 

– имконияти чекланган бола (ўқувчи)ларга касбий йўл-йўриқ кўрсатувчи 

тиббий-ижтимоий экспертиза мутахассислари томонидан уларни таълим 

муассасаларига қабул қилишидаги тўғри ва қарши кўрсатмалар тўғрисида 

маълумотлар бериши; 

- имконияти чекланган бола (ўқувчи)ларнинг инклюзив таълим 

муассасаларига қабул қилиш учун кўрсатмалар, ҳамда  уларнинг аксарияти 

танланган касбларга ақлий ва жисмоний жиҳатдан жавоб бериш ёки жавоб 

бермаслиги; 

- имконияти чекланган бола (ўқувчи)лар томонидан танлаган касблар 

истиқболда уларнинг ҳаёт хавфсизлигига таҳдид жиҳатларини кўлами, 

яъни руҳий ва жисмоний жиҳатдан юқори босим бериб туриши; 

-имконияти чекланган бола (ўқувчи)лар танлаган касблари уларни 

социализация жараёнида хавф солувчи омиллари; 

- имконияти чекланган бола (ўқувчи)лар томонидан танлаган касбларни 

жамият соҳалари билан интеграциясини блоклаш хавфи ёки жисмоний ва 

руҳий саломатлигига ижтимоий хавфи; 

- имконияти чекланган бола (ўқувчи)лар томонидан танлаган касбини 

уларнинг имконияти ва қобилияти билан боғлиқ хусусиятлари, яъни шахс 

олдига касб томонидан қўйиладиган талабларга қай даражада жавоб 

бериши; 

- имконияти чекланган бола (ўқувчи)лар касбий фаолиятлари уларни шахс 

сифатида шаклланиши ва ишнинг кейинги истиқболлар билан боғлиқ 

омиллари; 

- имконияти чекланган бола (ўқувчи) учун таълим муассаса ва корхонанинг 

психосоматик қобилиятлари, махсус бинолар инфратузилмаси, ўқув 

жойлари учун махсус жиҳозлар ва махсус ўқитиш усуллари ҳамкор ва 

манфаатдор ташкилотлар билан ҳар томонлама ўрганилиши, ҳамда 

инклюзив мақсадлари уйғунлиги таъминланишини тақозолайди. 

Инклюзив таълимга муҳтож имконияти чекланган бола (ўқувчи)ларни 

таълим муассасаларига қабул қилишда чекловлар мавжудлиги ва инклюзив 

касбий тузилмаларининг ҳудудий тармоғи ривожланмаганлиги сабабли 

ногиронлар фаолият олиб бориши мумкин бўлган касблар доираси тўлиқ 

замон талаби даражасида классификацияланмаган. Шунингдек,  аксарият  

ҳолларда, бу уларнинг доимий яшаш жойларидан бошқа ҳудудларга 

мажбурий мегарциясини юзага келтириб чиқариб,  ижтимоий-психологик 

кўрсаткичлар нуқтаи назаридан уларнинг руҳий ва жисмоний 

саломатлигига хавф даражасини ошишига сабаб бўлмоқда. 

Бу жараён кўриш қобилияти заиф бўлган имконияти чекланган бола 

(ўқувчи)лар учун ҳаёт хавфсизлиги даражасини ортишига, ҳамда улар 

билан турли бахтсиз воқеаларни содир бўлишига олиб келиши мумкин. 

Шу нуқтаи назардан имконияти чекланган бола (ўқувчи)лар учун ўқув 

жараёни ва касбий фаолиятини ПТИК доирасида кўриб чиқиш, ижтимоий 

ечим бўлиб қолмасдан, улар фаолиятини мувофиқлигини кафолатлаган 

ҳолда ҳаёт хавфсизлиги масалаларини ҳам таъминлайди. 

Имконияти чекланган, яъни кўришда нуқсони бўлган бола (ўқувчи)лар ҳаёт 

хавфсизлиги ва профотбор ва профорентация ишларининг асосий 

йўналишлари қуйидагилардан иборат бўлмоғи лозим: 

- имконияти чекланган бола (ўқувчи)ларни инклюзив таълимга жалб этиш, 

ишлаб чиқариш турлари, меҳнат бозорининг ҳолати, иқтисодиётнинг 

малакали кадрларга бўлган эҳтиёжлари, касбларни ривожлантириш 

мазмуни ва истиқболлари, шакллари ва шартлари билан таништириш; 

- имконияти чекланган бола (ўқувчи)лар учун инклюзив таълим ва касбий 

фаолият шарт-шароитларни яратиш, ҳамда меҳнат фаолияти жараёнида 

касбий ўсиш ва ўзини ўзи такомиллаштириш имкониятларини таъминлаш; 

- имконияти чекланган бола (ўқувчи)ларнинг индивидуал хусусиятларини 

ўрганиш асосида касбий ўзини ўзи англаш ва  ривожлантиришда 

фаолиятини мақсадли бошқариш кўникмаларини шакллантириш; 

– имконияти чекланган бола (ўқувчи)ларни касбий ўзини ўзи белгилашни 

психологик-педагогик қўллаб-қувватлаш; 

- имконияти чекланган бола (ўқувчи)ларни доимий касбий таълим ва малака 

ошириш имкониятларининг ҳудудий ва минтақавий манбаларини ПТИК 

доирасида ташкиллаштириш; 

- имконияти чекланган бола (ўқувчи)ларни мунтазам янгиланиб турувчи 

касбий ва ҳуқуқий маълумотлар билан таъминлаб туришни индивидуал 

электрон дастурларини инновацион авлодини яратиш, ҳамда касбий 

фаолиятнинг хусусиятлари ва координаталари мажмуасини ишлаб чиқиш; 

- имконияти чекланган бола (ўқувчи)ларга инклюзив таълим ва жамият 

касбий соҳалари билан интеграцияси жараёнида касбий ўзини ўзи белгилаш 

учун психологик ва тиббий, маънавий ва ижтимоий хизматлар тизимини 

мувофиқлаштириш; 

- жамиятда инклюзив таълим ва унинг оммалашуви нуқтаи назаридан 

имконияти чекланган бола (ўқувчи)ни касбий фаолиятига доир (истиқболда 

касбий рақобат нуқтаи назаридан) номзод шахсига қўядиган касбий 

талаблар ва  мезонлар хусусида маълумотлар бериб бориш, ҳамда 

мутахассис сифатида ўзини такомиллаштиришга йўналтириш. 

Мавжуд ижтимоий-иқтисодий шароит ва педагогик-психологик ёндашув 

имконияти чекланган бола (ўқувчи)ни ПТИК доирасида 

мувофиқлаштирилган инклюзив таълим тизимини ўқитиш ва тарбиялаш 

стратегияси бўлиб, битирувчиларнинг ижтимоий муваффақиятига, ҳамда, 

уларни ташқи дунё билан ўзаро интеграциясига қаратилган. Инклюзив 

таълимдаги коррекцион ўқитиш ва тарбия жараёнида имконияти чекланган 

бола (ўқувчи)да қуйидаги қадриятларни шакллантирадилар: 

– ўз-ўзини англаш ва ижтимоий муҳитга мослашиш; 

-  барча шахсга хос бўлган ҳар хил фаолият турларини яшаб турган   атроф-

муҳитга шахсий муносабат қарор топдириб, ғамхўрлик ҳиссини             

барқарорлаш; 

- индивидуал ижодий салоҳиятини ривожлантириш; 

– ўз имкониятларига тўғри жавоб бериш ва ўз-ўзига хизмат кўрсатиш 

кўникмаларини шакллантириш; 

- умумтаълим мактабдан сўнг ўрта махсус ва олий ўқув юртларида ўқишни 

ўзлаштириш; 

- ўзи давом эттириш истагини қарор топтириш; 

- социализация жараёнига таъсир этувчи билим ва кўникмаларни 

шакллантириш. 

Хулоса ыилиб айтадиган бщлсак, юқоридаги ижтимоий-психологик 

кўникма ва малакаларни имконияти чекланган бола (ўқувчи)ларни шахсида 

шакллантириш, уларнинг ҳаёт хавфсизлигини таъминлашда муҳим устувор 

масалалардан бўлиб, истиқболда  инклюзив таълим фаолиятининг асосий 

натижаси сифатида  ўқувчиларни мустақил ҳаётга тайёргарлиги, энг 

мураккаб ижтимоий муаммоларни ҳал қилиш ва замонавий жамиятда 

муносиб ўрин эгаллашида катта хизмат қилади. 

